
Anne-Marie Eichenseher
Member vum Comité Fondamental vum SEW/OGBL

Alpha ,Zesumme Wuessen’: Alphabetiséierung op franséisch

Reform vun uewen - Belaaschtung vun
ennen? Wie bezilt de Prais fir des
bildungspolitesch Visioun?

Mat grousse Wierder an ambitionnéierte Versprieche kénnegt
eise Bildungsministére eng vun den déifgraifendsten Reforme
vun de leschte Joren un. Ab dem Schouljoer 2026/27 sollen
d'’Kanner am Cycle 2 entweder op Daitsch oder op Franséisch
alphabetiséiert ginn. Eng sproochlech Wielfraiheet soll esou ge-
schafen a Bildungsongerechtheeten ofgebaut ginn. Zesumme
Wuessen heescht, dass d'’Kanner net waerten a verschidde Klas-
se goen, mee dass si just fir de Sproochenunterrecht getrennt
waerte ginn. Sproochevillfalt hei zu Létzebuerg soll padago-
gesch opgefaang a genotzt gi fir dass all Kanner hir Plaz an eisem
Schoulsystem fannen. Sou mol zumindest dat politescht Zil.

Mee warenddeem bildungspolitesch Plang a Clausen entworf an
op Pressekonferenze schéi presentéiert ginn, wiisst am Land, um
Terrain d'Veronsécherung. Schoule sollen sech bannent kierzes-
ter Zait op nei Strukturen, Inhalter an Unterrechtsmaterialen as-
tellen — oft ouni genuch Informatioun, ouni konkret Rahmebedin-
gungen an ouni déi néideg Ressourcen.

Enseignanten, déi all Dag mat der Realitéit an eise Klassenzém-
mere konfrontéiert sinn, fille sech iwwerrompelt. Direktioune
schloen Alarm, well si weder Personal, nach Raim zur Verfligung
hunn. An énnert de Kolleege mécht sech d'Gefill breet, dass hei
eng Reform duerchgedréckt gétt, wou keen d'Konsequenze
wierklech kennt an aschatze kann, a wou scho guer kee weess
wéi mer se, deemno wéi et geet, opfanke kénnen.

Den SEW/OGBL stellt sech d‘Fro:

Wei soll dés Reform geléngen, wann d'Laascht vun der Emset-
zung eleng op deene Schéllere l4it, déi bis elo kaum an de Prozess
mat agebonne goufen?

Zwar gétt vum Ministére @mmer nees schéi betount, wéi vill Wa-
ert op Austausch, Transparenz a Matbestémmung geluecht gétt.
Et geet riets vun Aarbechtsgruppen an Dialog mat allen Interve-
nanten aus eise Schoulen. Partizipativ Co-Labs ginn organiséiert,



weider geet et mat Aarbechtsgruppe wou Leit vum Terrain age-
bonne ginn. Vertrieder vun de Gewerkschaften, vun de CNEF ginn
invitéiert fir sech un den Etappe vun de Virbereedungen anze-
bréngen an hiren Avis ze ginn. Et gétt ugebuede Pilotprojetsklas-
sen ze besichen. Och Formatioune stinn zur Verfligung an d'Leit
gi motivéiert, dés ze maachen a sech z'informéieren.

Mee d’Réckmeldungen, déi mir vun engagéierten Enseignanten
kréien, zeechnen en anert Bild. Wat als partizipative Prozess ver-
kaf gétt, entpuppt sech als Inzenéierung. D'Gespréicher an d'Aar-
bechtsgruppe wierke wéi eng Alibi-Veranstaltung. D'zentral Ent-
scheedungen, - ob, wéini a wéi alphabetiséiert gétt- sti scho laang
fest. Wat bleift ass Spillraum fir just eng ,Scheinmatgestaltung”,
déi a Wierklechkeet net méi ass wéi en organisatoreschen Degl
vun dem Ganzen, den ofgehaakt muss ginn.

Et entsteet den Androck, dass d’Reform scho steet an dass et just
doréms geet, déi passend Zoustémmungen ze sammelen. Wie
sech eeschthaft abrénge well, riskéiert sech an inzenéierten Dis-
kussiounen erém ze fannen, wou Meenungen an Iddien net ver-
waéert an zum groussen Deel ignoréiert ginn.

Glaichzaiteg falt op, dass sémtlech Diskussioune streng gesteiert
ginn. An de Pilotklassen dierfen déi Bedeelegt sech net éffentlech
ausseren. Kritesch Stémme ginn intern gehalen, fir d'positiv Aus-
waertung vum Projet net a Gefor ze bréngen. Sou gétt eng oppen
an transparent Diskussioun verhénnert - an et ass genau dat, wat
mer elo braichten!

Wie Verdnnerung weéll, muss och bereet si, Kritik ze lauschteren
a wouer ze huelen. Eng Reform, déi sou massiv an d'Fonctionne-
ment vun eisem Schoulsystem agréift, kann net op engem Fun-
dament aus Onkloerheeten, Iwwerfuerderung a Scheinpartizipa-
tioun opgebaut ginn!

D'Aféierung vun der Alphabetiséierung op franséisch ass vill méi
wéi just en Ubidden vun enger weiderer Alphabetiséierungs-
sprooch. Mir maachen net einfach viru wéi bis elo, a mir spigele
just de Sproochesystem, dee mir bis elo haten, op franséisch. Dés
Reform verannert grondleeénd Ofleef, Erwaardungen an Ufuerde-
rungen un eise Schoulsystem.

Follgend Punkten dierfen net ignoréiert
ginn, wann dés Reform nohalteg a
realitéitsno gelénge soll.

Sinn d’Enseignante genuch - fachlech, sproochlech a
methodesch virbereet?

D'Alphabetiséierung an enger Friemsprooch (op Daitsch oder
Franséisch) verlaangt méi wéi just gutt Absichten. Et fuerdert
geziilt Ausbildung a Weiderbildung, genuch Virbereedungszait a
kloer Konzepter. Aktuell kénnen d'Leit sech net flachendeckend
forméieren. D’Enseignanté stinn also virun enger Aufgab, op déi
si weder an der Ausbildung nach an der aktueller Praxis geziilt vir-
bereet goufen.

De Mangel u Ressourcen, dee mir elo schonn an de Schou-
le spieren, gétt net méi kleng - mee schiémmer.

Schonn elo feelt et u Fachleit fir sproochlech Férderung, Beglee-
dung an Differenzéierung. D/Aféierung vun engem neien Alphabe-
tiséierungssystem waert dés Problemer net Iéisen, mee eventuell
souguer verschaerfen. Grad am Cycle 1, wou d’Enseignanten de
Moment schonn un hir Grenze kommen, kréie si en zouséatzle-
chen Optrag vir d’Kanner spéitstens ab dem 2. Trimester vum
cycle 1.2 op déi entspriechend Alphabetisatioun ze preparéieren.

Zousatzlech Ressourcen ginn hei onbedéngt néideg. De Sproo-
cheférderungunterrecht muss am Cycle 1 vu kompetentem Per-
sonal assuréiert ginn. Et brauch een net weider ze erkléaren, dass
den Titulaire de classe net alles stemme kann.

Ausserdeem ass kloer, dass mer duerch d'Splécke vun de Klassen
am Cycle 2-4 weider Stonne vum Contingent waerten ofzéien,
déi bei der Ennerstétzung vu Kanner mat spezifesche Besoine
waerte feelen.

Dés Reform waert strukturell Problemer net Iéisen - si ris-
kéiert just e Versuch ze sinn, dés ze verschleieren.

Sétzebleiwen, elo méi schéi benannt als ,Allongement du cyc-
le”, schlecht Epstan-Resultater, Leeschtungsdrock, Stagnéieren
an de Kompetenzen — dés Phenomener sinn net onbedéngt un
d'Alphabetiséierungssprooch gekoppelt, mee d'Resultat vun en-
gem - émmer nach - selektive System. D'Hoffnung, just duerch
Aféierung vun enger weiderer Alphabetiséierungssprooch besser
Bildungschancen ze schafen, verkennt déi eigentlech Ursaachen.

E Curriculum ausschaffen ouni kloer Ziler an Annerunge
waert just e Pabeiertiger bleiwen.

Weder d'sproochlech Entwécklungsziler nach Inhalter si bis elo
daitlech definéiert. Et gétt e Curriculum ausgeschafft, dee sech
weider op keng Erfarungswaerter oder wéssenschaftlech Exper-
tise bezéie kann. D'Orientéierung un auslannesche Beispiller ka
keen Ersatz si fir eng staark landesspezifesch Planung.

Amplaz d’Auswaertung vum Pilotprojet Alpha ofzewaarden, sti
mir lo schonn énnert Zaitdrock, well de Curriculum nach dést Joer
gesetzlech verankert gi soll. Dobai kann nach keen aschatzen,
wéi eng Sproochkompetenzen mam Projet Alpha tatsédchlech er-
reecht kénne ginn.

Déi nei Schoulprogrammer, d'Schoulbicher an Unterrechtsma-
terialie sinn an der Entwécklung a waerten net prett si fir 2027.
D'Pilotprojetsklassen improviséieren vill a probéiere verschidde
Materialien aus dem Ausland aus, déi awer net zu honnert Prozent
op déi Létzebuerger Situatioun ugepasst sinn. Et gétt dovun aus-
gaangen, dass d'Schiiler déi selwecht Kompetenzen an deenen
zwou Sproochen (daitsch a franséisch) erreeche waerten (dést
schonn ugangs cycle 4, do besteet just nach ee Cours fir se all)
an dés Kompetenze ginn an engem bindenden Curriculum fest-
gehalen. Am klore Wéssen, dass mir et bis elo net faerdeg bruecht
hunn, esou en héijen Niveau an deenen zwou Sproochen z'erree-
chen an et onmeéiglech waert sinn, déi selwecht Kompetenzen
an zwou Sproochen ze verlaangen. D'Alphabetiséierungssprooch
waert meeschtens bei de Schiler déi staark Sprooch bleiwen.

Eng kloer Linn vum cycle 1 fondamental bis an de Secon-
daire.

Aktuell ass net wierklech bekannt, wéi de Secondaire sech op dés
Annerungen am Fondamental wéert virbereeden a wéi déi ver-
schidde Bildungsweeér kénnen ausgesinn. Wéi also kann et sinn,
dass mer e Curriculum ausschaffen, ouni eis reell Ziler a Méig-
lechkeeten ze kennen?

Pilotklassen dierfte keen Alibi fir politesch Entscheedun-
ge sinn.

Pilotklasse schaffen an ideale Bedéngungen: motivéiert Personal,
kleng Gruppen, gutt raimlech a materiell Ausstattung. Si krute
souguer zousédtzlech Stonnen am Contingent bai. Dés Zeenen,
déi een sou schéi vum IFEN presentéiert kritt (,Des images qui
parlent: Inspirations pour alphabetiser”) sinn oft net op de regula-

re Schoulalldag a ville Klassen iwwerdrobar. Wa Pilotprojeten net
éffentlech an onofhdngeg dierfen ausgewéert ginn, verléiere si un
Aussokraaft a Glafwierdegkeet.

Verharmlosung duerch Zuelen ersetzt keng Léisung.

Aussoe Wéi ,Et gétt net méi wéi ee Klassesall pro Schoul méi ge-
braucht” wierke vis-a-vis vun der reeller Situatioun a ville Schoule
scho bal zynesch. Elo scho befannen sech Betreiunge vu Schuler
mat spezifesche Besoinen um Gank oder énnert enger Trap well
et u Raimlechkeete feelt. D'Schoule kdmpfe mat Plazproblemer,
improviséierte Léisungen a feelend Infrastrukturen. Dés Reform
suergt fir méi Komplexitéit — an dés brauch Plaz, Zait a Ménschen.

Partizipatioun als Farce demotivéiert - a setzt d‘Gelénge
vum Projet a Gefor.

Bedeelegung muss méi si wéi just en ,dekorative” Prozess. Et ass
net wierklech motivant, stonnelaang u Konzepter ze schaffen,
wann se duerno net berlicksichtegt oder waertgeschatzt ginn.
Eenzel Propose ginn esou Vill gednnert, zentral Elementer ge-
strach, sou dass de finalen Outcome net méi der Uersprongsiddi
entsprécht.

Vill Leit halen op an den Aarbechtsgruppen, déi déi nei Program-
men oder den neie Curriculum ausschaffen. Vertrauen an d'Re-
form geet verluer. Wie sech abrénge well, muss gelauschtert ginn
- net just agelueden.

Ageschrankten Echange téschent den Aarbechtsgruppen
an Departementer vum Ministére.

Souguer wann de Wonsch besteet, dass Leit sech wéllen austau-
schen an zesumme schaffen, schéngt et komplizéiert ze sinn,
eng besser a reegelméisseg Zesummenaarbecht z'organiséieren
an z'énnerstétzen.

Eng Reform kann een net auf Biegen und
Brechen duerchdrécken - si muss vun de
Leit um Terrain verstanen a geclroe ginn!

Dofir muss se kontrovers diskutéiert ginn!

Mir mussen eis der Wourecht stellen. D'Bedingunge fir d’/Aféierung
vum Projet ,Alpha — zesumme wuessen” sinn einfach nach net
ginn. Et feelt un de néidege personelle Ressourcen - de Contin-
gent muss erop gesat ginn. Et feelt u Raumkonzepter, déi funktio-
néieren. D'Schoulorganisatioun ass eng Erausfuerderung — oft op
Kaschten vun anere Facher oder paddagogescher Qualitéit.

A wou ass déi dringend gebrauchten inklusiv Ennerstétzung fir
Schler mat spezifesche BedUrfnisser? Mir kommen elo schonn
an eise Schoulen un eis Grenzen — an Zukunft riskéiere mir, dass
d'Situatioun sech weider verschlémmert!

Trotzdeem gétt de Projet viru gedriwwen an all Kritik gétt direkt
kleng geriet, ignoréiert oder am Keim erstéckt. Domat verspillen
déi politesch Verantwortlech d'Vertraue vun den Enseignanten,
déi d'Reform émsetze sollen. In fine setzt een domat d'Gelénge
vun der Reform selwer a Gefor.

Andeems mir zu désem Zaitpunkt net éierlech iwwer
d'Schwaachstellen an den Impakt vum Projet Alpha op d'Schoul-
organisatioun schwatzen, an zesumme mat alle Partner an aller
Transparenz no Léisunge sichen, iwwerloosse mir d’Konsequen-
zen an d'Verantwortung vun der Emsetzung komplett dem Ter-
rain. Amplaz um futtisse Fundament vum marode Schoulsystem

Konkret
Fuerderungen
vum SEW

Déi néideg Zait dés Reform mat all den néidegen lwwer-
leeungen, Ressourcen an Infrastrukturen ze plangen.

Eropsetze vum Contingent. Dés Reform verlaangt nach
zousatzlech fachlecht Personal.

Transparenten an éierlechen Dialog mat all de Schoul-
partner.

Gutt Virbereedung a Forméiere vun den Enseighanten.

Den Enseighement Seconcdaire misst sech och elo do-
madder ausernee setzen, wat fir een Impakt dés Reform
op d'Lycéeén wiert hunn a wéi een dat handhabe soll. Den
SEW fuerdert zénter Joren e kohdrent Sproochekonzept
vu Cycle 1 bis Premiére.

E Curriculum erschaffen, deen der spezifescher,
sproochlecher Situatioun hei am Land gerecht gétt. Mir
waerten net derlaanscht kommen, Sproochen énner-
schiddlech ze gewiichten.

Kee Schéirechnen vu Statistiken. Kriticke mussen eescht
geholl an transparent kommunizéiert ginn an et muss no
Léisunge gesicht ginn.

Fuerderung vun all de Schoulpartner (Aarbechtsgruppen,
CNEF, CNES, Pilotprojet, Ifen, Script ...) sech besser ze
vernetzen, eescht huele fir dass si méi effizient an trans-
parent zesumme schaffe kénnen. Sou kénnen engagéiert,
experimentéiert a forméiert Leit zesummen iwwerleeén
an Hand an Hand schaffe fir eng staark Schoul vu muer.

Zousatzlech Ressourcé fir Sproocheférderung am Cycle 1
konsequent kénnen émzesetzen.

ze schaffen, gétt just eng Kéier iwwert d'Facade ugestrach an
d’Leit um Terrain kénne kucken dass se mat de Réss eens ginn.

Dass esou d’Ae virun der Realitéit zougemaach ginn, ass geféier-
lech. Et ass eng Gefor fir d'padagogesch Aarbecht, fir d'Vertrauen
an d'Bildungspolitik, fir de Schoulstart vun eise Kanner deen én-
nert dése Bedingungen alles aneschters ass wéi chancéglaich.

Wien dés Reform wierklech wéll, muss fir d'éischt kucken, dass
d'Grondlagen dofir geschafe sinn.






